Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՓԵՏՐՎԱՐԻ 16-Ի № 174-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի փետրվարի 16-ի «Հայաստանի վերականգնվող էներգետիկայի և էներգախնայողության հիմնադրամի կողմից կառավարվող վարկային միջոցները տեղաբաշխելու և էներգախնայողության և վերականգնվող էներգետիկայի ֆինանսավորման ծրագիրը հաստատելու մասին» № 174-Ն որոշման 1-ին կետով հաստատված՝ Հայաստանի վերականգնվող էներգետիկայի և էներգախնայողության հիմնադրամի կողմից իրականացվող էներգախնայողության և վերականգնվող էներգետիկայի ֆինանսավորման ծրագիր 3-րդ կետի 2-րդ ենթակետում՝
1) «ավելացնում է 10 տոկոս» բառերը փոխարինել «ավելացնում է 20 տոկոս» բառերով,
2) հանել «Շահառուի կողմից համաֆինանսավորումը կազմում է 10 տոկոս:» նախադասությունը: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության կառավարության 2012 թվականի փետրվարի 16-ի № 174-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ
	1.
	Իրավական ակտի ընդունման անհրաժեշտությունը

	
	ՀՀ կառավարության սույն որոշման նախագծի ընդունումը պայմանավորված է 2012թ. հուլիսի 30-ին ՀՀ ֆինանսների նախարարության և Հայաստանի վերականգնվող էներգետիկայի և էներգախնայողության հիմնադրամի (այսուհետ՝ Հիմնադրամ) միջև կնքված գործակալության համաձայնագրով (այսուհետ՝ Գործակալության համաձայնագիր) սահմանված վարկային միջոցների հետագա օգտագործումն ավելի արդյունավետ դարձնելու անհրաժեշտությամբ:



	2.
	Ընթացիկ իրավիճակը և առկա խնդիրները

	
	Հիմնադրամի կողմից իրականացվող էներգախնայողության և վերականգնվող էներգետիկայի ֆինանսավորման ծրագրի (այսուհետ՝ Ծրագիր) համար Գործակալության համաձայնագրով ՀՀ ֆինանսների նախարարության կողմից 2012թ-ին տրամադրվել է  վարկեր՝ 1,74 մլրդ դրամ և 4,85 մլն ԱՄՆ դոլար (տարեկան տոկոսադրույքը՝ 0,75%, մարման ժամկետը՝ մինչև 2045թ.), վերջինս տրամադրման պահին (2012թ.) 1 ԱՄՆ դոլարը 388 ՀՀ դրամ կուրսով փոխարկվել է 1,9 մլրդ դրամի: Նշված դոլարային վարկի տրամադրման պահից մինչ այսօր 1 ԱՄՆ դոլարը թանկացել է շուրջ 90 դրամով:

ՀՀ կառավարության 2012թ. փետրվարի 16-ի № 174-Ն որոշմամբ  (այսուհետ՝ որոշում) հաստատված՝ Ծրագրի 3-րդ կետի 2-րդ ենթակետի համաձայն Հիմնադրամը շահառուներին մատուցած ծառայություների համար ստանում է 10% ծառայության վճար և եթե հաշվի առնենք, որ Հիմնադրամի կողմից շահառուներին վարկերը տրամադրվում են միջինը 8 տարի ժամկետով՝ միջին տարեկան տոկոսադրույքը կազմում է շուրջ 1,0%: 

Հաշվարկները ցույց են տալիս, որ Գործակալության համաձայնագրով ՀՀ ֆինանսների նախարարությանը վճարվող տոկոսագումարների ու փոխարժեքի վնասի միջին տարեկան ծախսերը և Հիմնադրամի միջին տարեկան եկամուտը գրեթե հավասար են (դրանք կազմում են շուրջ 36 մլն դրամ), հետևաբար Ծրագրի իրականացումը չի ապահովում Հիմնադրամի ծախսերը:

Բացի այդ, որոշման համաձայն շահառուների կողմից 10% համաֆինանսավորման պայմանը գործնականում հնարավոր չի լինում ապահովել՝ նրանց բավարար ֆինանսական միջոցներ չունենալու պատճառով:

ՀՀ կառավարության սույն որոշման նախագծով առաջարկվում է որոշմամբ հաստատված Ծրագրի 3-րդ կետի 2-րդ ենթակետով սահմանված՝ Հիմնադրամի կողմից շահառուներին մատուցվող ծառայությունների չափը դարձնել 20%, իսկ  շահառուների կողմից 10% համաֆինանսավորման պայմանը հանել:

      

	3.
	Նախագծի մշակման գործընթացում ներգրավված ինստիտուտները և անձիք   

	
	ՀՀ էներգետիկ ենթակառուցվածքների և բնական պաշարների նախարարության աշխատակազմ, Հայաստանի վերականգնվող էներգետիկայի և էներգախնայողության հիմնադրամ:

	4.
	Ակնկալվող արդյունքը

	
	Ծրագրի հետագա իրագործում և Հիմնադրամի գործունեության արդյունավետության բարձրացում:


ՏԵՂԵԿԱՆՔ
«Հայաստանի Հանրապետության կառավարության 2012 թվականի փետրվարի 16-ի № 174-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի Հանրապետության կառավարության 2012 թվականի փետրվարի 16-ի № 174-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայաստանի Հանրապետության կառավարության 2012 թվականի փետրվարի 16-ի № 174-Ն որոշման մեջ փոփոխություններ կատարելու մասին» ՀՀ կառավարության որոշման նախագի վերաբերյալ  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Հայաստանի Հանրապետության կառավարության 2012 թվականի փետրվարի 16-ի № 174-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
